
Fl-Atti tar-Riferenza tal-15 ta’ Jannar, 2009, mill-Qorti tal-
Appell Kriminali fl-Atti tal-Appell numru 237/08 fl-ismijiet:

IL-PULIZIJA (Suprintendent Sharon Tanti)
VS

Frank CACHIA, Michael Ciappara, Mario Ciappara u
Anthony Azzopardi

Pagna 1 minn 13
Qrati tal-Gustizzja



Kopja Informali ta' Sentenza

Rat ir-Riferenza maghmula mill-Qorti tal-Appell Kriminali
fil-15 ta’ Jannar, 2009' (sedenti [-Onorevoli Imhallef
Joseph Galea Debono) li permezz taghha u fuq talba
maghmula mill-avukati difensuri tal-imputati appellati
b’verbal waqt is-smigh tat-13 ta’ Novembru, 2008, ordnat
li l-atti tal-kawza fl-ismijiet premessi jintbaghtu quddiem
din il-Qorti  biex tistharre§ is-siwi tal-kwestjoni
kostituzzjonali mgqgangla mill-avukati  difensuri  tal-
imsemmija appellati fis-sens li, safejn huma kienu gew
mixlija b’offizi li jitkellmu dwar “skopijiet ohra immorali”,
hemm nuqgqgas ta’ ¢ertezza tal-ligi li taghmilha impossibbli
li gudikant jiddeciedi jekk kemm-il darba I|-ghemejjel li
huma kienu mixlijin bihom kinux tassew immorali jew le
ghall-finijiet tal-ligi. Fil-hsieb tal-appellati dan kien
jikkostitwixxi ksur tad-dispozizzjonijiet tal-artikolu 7 tal-
Konvenzjoni ghall-Protezzjoni tad-Drittijiet tal-Bniedem u
tal-Libertajiet Fundamentali (aktar ’il quddiem imsejha “il-
Konvenzjoni”). 1I-Qorti Riferenti, ghar-ragunijiet hemm
imfissra, gieset li |-kwestjoni mgajma ma kinitx wahda
fiergha u vessatorja u waqgfet milli tkompli tisma’ aktar |-
appell imressag quddiemha sakemm din il-Qorti tqis dik il-
kwestjoni;

Rat id-degriet taghha tas-26 ta’ Frar, 2009, li bih appuntat
ir-Riferenza ghas-smigh ta’ nhar il-Hamis, 2 ta’ April,
2009, u ordnat li ssir in-notifika wkoll lill-Avukat Generali;

Rat ir-Risposta mressga mill-appellanti Avukat Generali u
Kummissarju tal-Pulizija fl-1 ta’ April, 2009, li biha sahqu
li r-reati li I-appellati kienu mixlijin bihom ma kienu bl-ebda
mod mibnija fuq l-incertezza tad-dritt u li huma reati li
ilhom fil-Kodi¢i Kriminali ghal ghexur ta’ snin bla ma qatt
holqu problemi fit-thaddim u t-tifsir taghhom. Ziedu jghidu
li I-fatt wahdu li I-identifikazzjoni ta’ X'inhu att immorali
jinvolvi element suggettiv ta’ gudizzju tal-gudikant li jkun
ma jissarrafx b’dagshekk f'incertezza tad-dritt. Langas ma
huwa mehtieg li, biex ikun hemm c¢ertezza tad-dritt fil-
gasam tal-ligi kriminali, irid ikun hemm tifsira fil-ligi ta’ kull

! Pagg. 4 sa 11 tal-atti tal-Appell numru 237/08
2 Pagg. 15 sa 20 tal-atti tar-Riferenza

ghamil jew ta’ kull ¢irkostanza li tikser id-dispozizzjoni ta’
ligi billi “huwa bizzejjed jekk il-ligi tkun taghti indikazzjoni
cara ta’ dak li jista’ bejn wiehed u iehor jigi kunsidrat bhala
vjolattiv tal-ligi”. Wara li taw il-fehmiet taghhom dwar |-
ghemejjel li kienu gew mixlijin bihom I-appellati u x’hared
mix-xhieda tal-persuni li kienu jithaddmu mill-istess
appellati, huma tennew Ili dak li sar kien jikkostitwixxi
ghemejjel immorali u zienja li jsejsu l-akkuzi li saru skond
i-ligi;

Semghet it-trattazzjoni tal-avukati tal-appellati
(registrata)®;

Rat id-degriet taghha tat-23 ta’ Lulju, 2009 li bih ordnat lill-
apellati jressqu nota ta’ riferenzi sal-5 ta’ Awissu, 2009 u
tat zmien lill-appellanti biex iressqu s-sottomissjonijiet
taghhom b’nota sal-11 ta’ Settembru, 2009;

Rat in-Nota ta’ Riferenzi tal-appellati mressga fl-4 ta’
Awissu, 2009*;

Rat in-Nota ta’ Sottomissjonijiet imressga mill-appellanti
fil-11 ta’ Settembru, 2009°>;

Rat I-atti kollha tar-Riferenza u kif ukoll tal-Appell li minnu
saret ir-Riferenza;

Rat id-degriet taghha tat-28 ta’ Jannar, 2010, li bih halliet
il-kawza ghas-sentenza,

Ikkunsidrat:

llli din ir-Riferenza saret lil din il-Qorti mill-Qorti tal-Appell
Kriminali ghaliex |-appellati jghidu li sehh jew sejjer isehh
ksur tal-jedd taghhom tant l|-artikolu 7 tal-Konvenzjoni billi

% Pag@g. 27 sa 49 tal-atti tar-Riferenza
* Pag. 51 tal-atti tar-Riferenza
® Pagg. 52 — 6 tal-atti tar-Riferenza

l-imputazzjoni li huma kisru I-ligi minhabba ghamil i
allegatament sar minnhom “ghal skopijiet ohra immorali”
tonqos fih i¢c-Certezza tal-ligi f'dak li ghandu x’jagsam mal-
elementi tar-reat, u billi minhabba tali nuggas id-decizjoni
tas-sejbien ta’ htija jew l-innocenza taghhom se’ tkun
tiddependi mill-fehma suggettiva ta’ x'inhu immorali jew
x’'m’huwiex tal-gudikant li quddiemu ser jinstema’ |-appell;

i mill-fatti li johordu mill-atti tar-Riferenza jirrizulta li fit-13
ta’ Novembru, 2005, Frank Cachia, Michael Ciappara,
Mario Ciappara u Anthony Azzopardi (aktar ’il quddiem
imsejhin “l-appellati”) tressqu b’arrest quddiem il-Qorti tal-
Magistrati (Malta) bhala Qorti Istruttorja mixlija b’ghadd ta’
reati marbuta mat-tmexxija tal-istabiliment “Maximus”, fi
Triq il-Fliegu, Bugibba, limiti ta’ San Pawl il-Bahar®. II-
Pulizija kienet ghamlet tfittxija fil-post fil-11 ta’ Novembru,
2005, wara rapport li kienet irceviet b’allegazzjonijiet ta’
attivitajiet illegali u zamma ta’ briedel fl-imsemmi post.
Dak inhar ukoll, ghadd ta’ nisa li nstabu fil-post, inzammu
mill-Pulizija u ttiehdu kontrihom proceduri kriminali
ghalihom’ u nghatat sentenza®, izda whud minnhom
ittellghu b’xhud fil-proc¢eduri kontra I-appellati wara li kienu
ntemmu |-proéeduri mibdijin kontrihom®. L-appellati kienu
ghamlu stqarrijiet mal-Pulizija™;

llli waqt is-smigh tal-5 ta’ Dicembru, 2005, I-appellati taw
il-kunsens taghhom biex il-pro¢edura tinstema’ b’'mod
sommarju mill-Qorti  tal-Magistrati bhala Qorti ta’
Gudikatura Kriminali, wara li nkiseb ukoll il-kunsens tal-
Avukat Generali'*.  Fit-8 ta’ Lulju, 2008, il-Qorti tal-
Magistrati (Malta) Bhala Qorti ta’ Gudikatura Kriminali tat
is-sentenza motivata taghha'®>. Fil-25 ta’ Lulju, 2008, I-
Avukat Generali ressaq Rikors tal-Appell minn dik is-
sentenza quddiem il-Qorti tal-Appell Kriminali u ghar-
ragunijiet hemm imfissra. Ghalkemm I-appellati kienu
talbou s-sospensjoni tal-ezekuzzjoni tas-sentenza biex

® Pagg. 1 - 3 tal-atti tal-kumpilazzjoni numru 1027/05MH

" Dok “ST”, fpagg. 413 — 4 tal-atti tal-akkuza

® Dok “ST1”, fpagg. 415 — 6 tal-atti tal-akkuza

° Pagg. 81 sa 184 tal-atti tal-kumpilazzjoni

1% Dokti “FC”, “MC”, “MC1” u “AA”, fpagg. 272 sa 295 tal-atti tal-akkuza
" Pagg, 228 u 271 tal-atti tal-akkuza

2 pagg. 633 sa 668 tal-atti tal-akkuza

ikunu jistghu huma wkoll jappellaw mis-sentenza, ma
jidhirx li dawn fil-fatt ressqu appell;

llli I-Qorti tal-Appell Kriminali gieghdet I-appell tal-Avukat
Generali ghas-smigh tat-13 ta’ Novembru, 2008. Dak
inhar, l-avukati  tal-appellati  gajmu |-kwestjoni
kostituzzjonali u talbu lil dik il-Qorti tirreferiha lil din il-Qorti.
Bid-degriet moghti fil-15 ta’ Jannar, 2009, il-Qorti tal-
Appell Kriminali lagghet it-talba ghar-Riferenza, u fit-23 ta’
Frar, 2009, I-atti tal-imsemmija Riferenza tressqu quddiem
din il-Qorti;

lIli ghal dak li jirrigwarda l-aspetti ta’ dritt marbutin mar-
riferenza ghandu jinghad qabel kull haga onhra Ii din il-
Qorti hija marbuta li tqis il-kwestjoni “kostituzzjonali” skond
il-parametri tar-riferenza maghmula lilha. Billi I-kwestjoni
tkun inqalghet quddiem Qorti li mhix il-Prim’Awla tal-Qorti
Civili jew il-Qorti Kostituzzjonali, u billi I-procediment ma
jkunx tressag quddiem din il-Qorti direttament minn min
jallega I-ksur tal-jedd fondamentali partikolari, din il-Qorti
jkollha tqis fedelment il-kwestjoni fil-mod u t-termini
mghoddijin lilha mill-Qorti li tkun ghamlet ir-riferenza®, u
jekk tonqos li taghmel dan jew titbieghed milli tgis dak lilha
riferut, tkun geghda tiddeciedi extra petita’*:

llli huwa minhabba fhekk li huwa mixtieq li riferenza
kostituzzjonali ta’ Qorti lil din il-Qorti ghandha tkun
maghmula b’'mod li I-ordni tar-riferenza jkun fih b’'mod
konéiz u ¢ar il-fatti li jaghtu lok ghall-kwestjoni®>. Dan
huwa mixtieq biex il-Qorti kostituzzjonali riferuta jkollha
parametri ¢ari u precizi li fughom taghmel [-istharrig
taghha tal-kwestjoni mgangla u mibghuta lilha mill-Qorti
Riferenti. Imma [-ligi ma tghidx li r-riferenza ma tkunx
tghodd jekk kemm-il darba d-degriet jew ordni tar-
riferenza ma jkunx motivat jew ma jkunx fforma
partikolari.  Langas ma tghid li |-Qorti Riferenti trid
tiddikjara li I-kwestjoni mgangla m’hijiex frivola jew

1% Kost. 31.7.2000 fil-kawza fl-ismijiet Bedingfield vs Kummissarju tal-Pulizija et
(Kollez. Vol: LXXXIV.i.232) a fol. 243

1 Kost. 30.11.2001 fil-kawza fl-ismijiet Galea et vs Briffa et (Kollez. Vol:
LXXXV.i.540) a fol. 554-5.

1 p_A. Kost. 2.12.1987 fil-kawza fl-ismijiet Spett. P. Sammut et vs Edwin Bartolo et
(Kollez. Vol: LXXIL.iii.727)

vessatorja. Huwa minnu li dan il-kriterju ta’ frivolezza u
vessatorjeta’ huwa element indispensabbli biex kwestjoni
mgangla tigi mghoddija il din il-Qorti fil-funzjoni
kostituzzjonali taghha'®, imma din il-Qorti tifhem li ladarba
Qorti tkun ghamlet ordni bhal dak, tkun fl-istess waqt
gieset li I-kwestjoni mganqgla la kienet wahda fiergha u
lanqas wahda vessatorja. Fil-kaz tal-lum, il-Qorti Riferenti
dan qalitu espressament fid-degriet tar-riferenza;

llli dan ma jfissirx li, ladarba Qorti Riferenti ma tkunx
gieset kwestjoni kostituzzjonali mqgangla bhala wahda
fiergha u biex iddejjaq, dan se’ jorbot idejn din il-Qorti milli,
wara li tistharreg sewwa l-ilment, issib li I-kwestjoni kienet
fil-fatt hekk'’. Izda kulma gieghed jinghad huwa li ordni ta’
riferenza jkun dejjem jimplika li [-Qorti riferenti ma qisitx il-
kwestjoni mgangla bhala wahda fiergha u biex iddejjaq;

llli 1-Qorti thoss li ghandha ti¢¢ara wkoll li, ladarba |-kaz
tressaq quddiemha permezz ta’ riferenza minn Qorti ohra,
ma tistax taghzel li ma tezercitax is-setgha kostituzzjonali
taghha milli tqis |-aspetti kostituzzjonali jew konvenzjonali
tar-riferenza. Dan jinghad ghaliex ir-riferenza nnifisha
torbot lil din il-Qorti li tiddecidi I-kwestjoni riferuta u ma
tapplikax ghaliha d-diskrezzjoni li hija miftuha ghal din I-
istess Qorti taht l-artikolu 46(2) tal-Kostituzzjoni (jew I-
artikolu 4(2) tal-Kap 319) meta |-kawza tkun tressqget
b’rikors mill-persuna aggravata;

lIli, kif inghad, ir-riferenza tinbena fuq I-artiklu 7 tal-
Konvenzjoni. Dan jipprovdi li: “(1) Hadd m’ghandu jitqies
li jkun hati ta’ reat kriminali minhabba fxi att jew omissjoni
li ma kinux jikkostitwixxu reat kriminali skond ligi
nazzjonali jew internazzjonali fil-hin meta jkun sar.
Langas m’ghandha tinghata piena akbar minn dik li kienet
applikabbli fiz-zmien meta r-reat kriminali jkun sar. (2)
Dan |-Artikolu m’ghandux jippregudika [-proc¢eduri u I-
applikazzjoni ta’ piena ta’ xi persuna ghal xi att jew
ommissjoni li, fiz-zmien meta jkun sar, kien kriminali

18 Kost. 23.11.1990 fil-kawza fl-ismijiet Mifsud et vs L-Avukat Generali et (Kollez.
Vol: LXXIV.i.227)

7 Kost. 30.5.1990 fil-kawza fl-ismijiet Il-Pulizija vs Michael Pace et (Kollez. Vol:
LXXIV.i.116)

skond il-principji  generali tal-ligi rikonoxxuti min-
nazzjonijiet Civilizzati”;

i dan I-artikolu jigbor fih il-massima tad-dritt “nullum
crimen sine praevia lege” li filsienna tfisser li hadd ma hu
hati ta’ reat dwar ghamil Ii, fil-waqt Ii jkun sar, ma kienx
mil-ligi meqjus li huwa reat. Marbuta sfiq ma’ din ir-regola
hemm |-ohra li trid li ma tistax tinghata piena ehrex minn
dik Ii kienet tghodd fiz-zmien meta r-reat (“nulla poena
sine lege”). Dan ifisser ukoll li I-ebda ligi li ssir wara li jkun
sar dak I-ghamil ma tiswa biex tibdlu freat. ll-hsieb wara
dan l-artikolu hu Ii titwarrab kull arbitrarjeta’ fis-sura ta’
sanzjoni li tista’ tirrizulta mill-imgiba ta’ xi persuna, ukoll
jekk f'ghajnejn haddiehor dik I-imdiba tista’ ma tinghogobx
jew sahansitra tkun ta’ min jistmerrha. Ghaliex I-ghan tal-
ligi huwa dak li tfisser u tghid x'inhu |I-ghamil li jitgies reat u
mhux dak li tipprezumi |i hu reat kulma jikkostitwixxi
nuggas morali jew dnub;

llli jidher li minn hdan I|-imsemmi artikolu, maz-zmien
tnissel ukoll mill-Qorti ta’ Strasbourg prin€ipju iehor li jrid i
l-ebda awtorita’ nazzjonali m’ghandha taghti lil-ligi
kriminali tifsira wiesgha, bhal b’analogija, li tista’ tkun ta’
hsara lill-persuna mixlija b’reat, u ghalhekk titnissel il-
htiega i kull offiza tkun imfissra sewwa fil-ligi nnifisha,
b’mod li I-persuna taghraf minn kliem il-ligi, u jekk mehtieg
bl-ghajnuna tat-tifsir tal-grati, liema ghamil jew omissjoni
iwassluh ghall-ksur taghha'®. Dan ma ffissirx li I-Qrati
titnehhielhom is-setgha li jaghtu t-tifsira taghhom tal-ligi li
jridu japplikaw ghall-kaz'®. lfisser biss li |-Qorti
m’ghandhiex tislef il-funzjonijiet taghha biex jew tahlaq hi
l-elementi ta’ reat ghal imdiba partikolari li I-ligi nnifisha
ma taghrafx, jew billi, b’tigbid jew tixbih, tadatta ghal
imgiba partikolari |-elementi ta’ reat mahsub ghal
cirkostanzi ta’ ghemil bhalu. Huwa ghalhekk li I-artikolu 7
tal-Konvenzjoni jiggarantixxi I-prinCipju tac-“Certezza tad-
dritt” bhala tarka li tilga’ lil persuna minn akkuza li ma
tkunx tista’ tiddefendi ruhha minnha kif jixraq;

® QEDB 25.5.1993 fil-kawza fl-ismijiet Kokkinakis vs Greéja (Applik. Nru. 14307/88)
8§§52-3

9P A. (Kost.) GV 28.3.2008 fl-atti tar-Riferenza Kostituzzjonali fl-ismijiet Il-Pulizija vs
Lorraine Falzon (mhix appellata)

lIli dan ir-rigward jidher li biex jista’ jinghad li ligi toqghod
ghall-jedd imhares fl-artikolu 7, “The provisions have to be
sufficiently foreseeable and accessible. This requirement
serves to avoid a criminal conviction being based on a
legal norm of which the person concerned could not, or at
least need not, have been aware of beforehand. This
condition is satisfied if the individual may know from the
wording of the relevant provision, and, if need be, from
the relevant case-law, what acts and omissions will make
him liable. ... The Court® took into consideration that,
however clearly drafted a legal provision may be, there is
always an inevitable element of judicial interpretation. Itis
inevitable for the making of legal provisions that more or
less vague wordings are used. The Court also accepts
that legal provisions must have a certain flexibility to
handle changing circumstances and to avoid excessive
rigidity”**;

llli fid-dawl ta’ dak li ghadu kemm inghad, il-grad ta’
prevedibilita’ li huwa marbut sewwa mal-hsieb tac-
Certezza tad-dritt irid ikun hekk li, mgar jekk ir-rieda tal-ligi
tohrog minn tifsira li jkunu taw il-Qrati matul iz-zmien, dik
ir-rieda tkun ¢ara bizzejjed biex minnha wiehed jaghraf
jew imissu jaghraf liema mgiba hija acc¢ettata u liema
tigbed fugha s-sanzjoni tal-ligi. Issa, biex wiehed jidhol
ghall-kaz li 1-Qorti ghandha quddiemha, wiehed irid jara
jekk, fis-sistema legali taghna, I-kuncett ta’ x’'inhu morali
jew immorali ghall-finijiet ta’ reati — b’mod partikolari dawk
mahsuba fl-Ordinanza VIl tal-1930 — huwiex imfisser c¢ar
u tajjeb bizzejjed biex persuna mixlija minhabba mgiba
partikolari tista’ taghraf minn gabel jekk dik I-imgiba hijiex
lecita jew le, u biex b’hekk ikun jista’ jinghad li ma hemm |-
ebda ksur tal-imsemmi artikolu 7 tal-Konvenzjoni. Fil-
gofol tieghu, dan huwa I-istharrig li din il-Qorti ntalbet
taghmel meta saritilha r-riferenza mill-Qorti tal-Appell
Kriminali;

[l mill-argumenti mressqgin  mid-difensuri tal-appellati,
jidher li l-argument taghhom [|i jgajmu I-"kwestjoni

% |rriferenza hawnhekk hija ghas-sentenza tal-QEDB 25.11.1997 fil-kawza fl-ismijiet
Grigoriades vs Grecja (Applik. Nru. 24348/94) § 38

% van Dijk, van Hoof, van Rijn, Zwaak Theory & Practice of the European Convention
on Human Rights (4th Edit), pg. 654

kostituzzjonali” jinbena fug ghadd ta’ konsiderazzjonijiet.
[I-Qorti gieghda tislithom kif ser jinghad: (i) li ladarba I-ligi,
u izjed u izjed id-dritt penali, ma taghtix tifsira ta’ x’'inhu
ghamil jew att immorali, hadd ma jista’ jkun mixli (jew
imqgar jinstab hati jew ukoll jinheles) ghal reat mibni fuq
sempli¢i kuncett bhal dak; (ii) li n-nuqqas ta’ tifsira fligi
dwar X'inhu li jaghmel att wiehed immorali ma tista’ timlih
l-ebda qorti, izda huwa dmir biss tal-ledislatur li jghid
b’mod ¢ar u permezz ta’ ligi X'inhu att immorali u li b’hekk
jaghti lill-grati I-ghodda biex ikunu jistghu igisu jekk sehhx
jew le r-reat in kwestjoni; (iii) li ma jistax ikun hemm
Certezza ta’ dritt fejn il-kejl ta’ x'inhu ghamil immorali huwa
mholli biss fil-qies suggettiv tal-gudikant; (iv) fejn il-ligi ma
tfissirx |-elementi ta’ reat, tkun gieghda tghid lill-gudikant li
jrid jiddecidi hu X'inhu r-reat, u (v) n-nuqqgas ta’ tifsira b’ligi
ta’ xjaghmel att wiehed immorali jnissel nuqqgas ta’
omogenejita’ fl-ghoti tas-sentenzi, johloq arbitrarjeta’ fit-
tmexxija 'l quddiem ta’ proceduri kontra persuna u, wisq
aghar, ihajjar l-abbuz fl-imgiba ta’ min jirrikorri ghal dak -
ghamil;

llli 1-Qorti tithem i l-appellati bl-ebda mod ma qeghdin
jghidu li qorti trid timxi biss mal-kelma tal-ligi b’mod
awtomatiku bhallikieku kienet biss timbru ta’ verifika ta’
fatt jew non-fatt. Langas ma tifhem li geghdin jghidu li I-
gudikant irid jitnezza' mill-funzjoni deliberativa tieghu li jqis
u jikkunsidra I-kaz li jkollu quddiemu b’razjocinju
intellettwali u morali li huwa mehtieg biex jasal ffehma
formata. Li kieku dan kien il-nsieb tal-appellati, kieku I-
Qorti ma kinitx tahsibha darbtejn biex twarrab dan I-
argument ghaliex ikun gieghed isir attakk dirett fug id-dmir
u fuq ir-responsabbilta’ ewlenija tal-Qrati li jaghmlu haqq
sostantiv;

lIli ghalhekk, il-Qorti gieghda tifhem li I-qofol kollu tal-
iIment huwa I-linja li I-Qorti trid taghraf izzomm bejn is-
setghat u r-responsabbiltajiet taghha kif moghtijin lilha mil-
ligi, u s-setghat u r-responsabbiltajiet tal-legislatur u kif it-
twettiqg (jew nuqqas ta’ twettiq) ta’ dawn is-setghat jolqtu
lill-individwu.  F’dan ir-rigward, il-Qorti jidhrilha siewi i
tirreferi ghal decizjoni li nghatat f'kaz li wkoll kien gajjem
kwestjoni ta’ gaghda morali fid-dawl tal-ligi fis-sehh (fdan

il-kaz il-kwestjoni kienet wahda marbuta ma’ proc¢edura
¢ivili u mhux mal-gasam tad-dritt penali). Kien inghad li
“‘Huwa princ¢ipju risaput illi I-funzjoni tal-Qorti hija |-
applikazzjoni tal-ligijiet ezistenti, u mhux I-indagini dwar I-
opportunita’ taghhom. Din tal-ahhar hija funzjoni u
kompitu tal-awtorita’ legislativa, li fiha ma jistghux
jintromettu ruhhom il-Qrati, purke’ I-ligi tkun saret
kostituzzjonalment u tkun dJiet promulgata fid-debita
forma. Kif jghid W.A. Robson fl-opera tieghu ‘Justice and
Administrative Law’ in konnessjoni mal-funzjonijiet tal-
Qrati: ‘The doing of right is to be after the laws and
usages of the country not according to the dictates of the
judge’s personal impulses. ... The decision of the judges
may, then, not be arbitrary or absolute, but must be

exercised in conformity with the laws and usages of the
) 7122

realm’. Ghall-Qorti din is-silta hija ta’ siwi kbir biex
jghinha taghraf it-triq li trid timxi biex dak li jinghad fiha
jithares izjed fejn, fgasam partikolari, il-ligi ma tkunx
tipprovdi;

[lli ma hemm |-ebda dubiju li I-ligi partikolari — il-Kapitolu 63
tal-Ligijiet ta’ Malta — ma fiha I-ebda dispozizzjoni li taghti
tifsira ghall-kliem jew frazijiet li jinsabu fiha. Dan fxi ligijiet
ohra generalment isir fklawsola jew artikolu ta’
interpretazzjoni fejn tinghata t-tifsira, safejn ir-rabta tal-
kliem ma tehtiegx mod iehor. Langas ma hemm dubju li
xX'inhu I-kuncett ta’ “moralita™ u “immoralita™” ma jinsab
definit fl-ebda ligi ohra, u I-fehma taz-zewg kuncetti tvarja
mhux biss minn pajjiz ghal iehor, imma sahansitra minn
persuna ghal ohra, jekk mhux ukoll minn ¢irkostanza ghal

ohra fl-istess persuna;

[l dan iwassal biex il-Qorti tistharreg jekk huwiex minnu li,
fil-kaz li ntbagat quddiemha, r-reat li nxlew bih |-appellati
kienx wiehed li I-ligi ma tipprovdix dwaru b’mod li qorti
tista’ ssib jew ma ssibx htija fihom.  Jidher xieraq li
jinghad li meta tressqu I-akkuzi kontra |-appellati, minkejja
li ssemmiet il-prostituzzjoni, il-mira vera wara l|-akkuzi
kienet i¢-Cirkostanza taz-zfin minn tfajliet bi ftit hwejjeg
quddiem il-parruccani tal-istabiliment, maghdud ukoll Zfin

2 p A. 1.2.1967 fil-kawza fl-ismijiet Prior vs Fenech et noe (Kollez. Vol: LLii.759)

fug il-hogor (lap dancing), zfin bis-sider mikxuf u strip
tease meta jintalab. Fi kliem iehor il-qofol tal-akkuzi kienu
jirrigwardaw il-kwestjoni ta’ mgiba meqjusa bhala wahda

immorali®;

lIli ghall-appellanti, huma jtennu li I-ligi m’hija bl-ebda mod
niegsa f'dan ir-rigward u ghalihom il-kliem fil-ligi “jew ghal
skopijiet ohra immorali” kif jidhru fbosta mill-artikoli tal-
imsemmi Kapitolu 63 tal-Ligijiet ta’ Malta®® huma ¢ari
bizzejjed biex fughom wiehed jista' jsejjes akkuza ta’
twettiq ta' reat. Huma jishqu |i l-appellati, bhala
imprendituri fil-qasam tal-“industrija tas-sess”, ma jistghux
jilmintaw  mill-incertezza tal-ligi ladarba n-negozju
taghhom ma hemmx dubju Ii I-ligi ma tridux u trid trazznu
u ladarba I-immoralita’ tal-attivita’ taghhom tinsab fl-
attivita’ nnifisha. Jghidu wkoll i tali immoralita’ la tinbidel
u lanqas tiddghajjef, jghaddi kemm jghaddi zmien u
jinbidlu kemm jinbidlu I-valuri tas-socjeta’ Maltija;

llli I-Qorti ssib li dan I-argument tal-appellanti ma jnehhix
id-dilemma u langas jaghti twegiba ghall-mistogsija.
Huwa x'aktarx argument li jdur fuqu nnifsu. Filwaqt li
tifhem il-hsieb warajh, xorta wahda tara li, b’ragunament
bhal dak, tibga’ ma tinghata |-ebda twegiba ¢ara u univoka
ghall-mistogsija: “imma x’inhuma I-iskopijiet ohra immorali
li dik [-Ordinanza partikolari tirreferi ghalihom”™? Fejn
tingata’ |-linja ta’ mgiba li dik I-Ordinanza trid trazzan u
tikkastiga u fejn tibda I-imgiba li mhix milquta minnha?
Dagstant iehor ma hemm |-ebda hajt ta’ kenn billi wiehed
jingeda, bhalma jaghmlu I[-appellanti fis-sottomissjonijiet
taghhom, bil-frazi generika “industrija tas-sess” biex
jippruvaw jigbru l-attivita’ tal-appellati f'xi parametri ta’ reat
definit jew jorbtuh mal-kummer¢ fil-prostituzzjoni.  Kif
sewwa jissottomettu l-appellati fit-trattazzjoni maghmula
bhila mid-difensuri taghhom, fin-nuqqas ta’ tifsira ¢ara ta’
x'ghandha fmohhha I-ligi bil-kliem “skopijiet ohra
immorali”, id-decizjoni dwar X'inhu I-ghamil meqgjus bhala
immorali tispic¢a tithalla fl-arbitriju suggettiv tal-gudikant
jew, jekk ikun il-kaz, tal-gurati (bhala “l-imhallfin tal-fatt”).

% Xhieda tas-Suprintendent Tanti fil-kontro-ezami 13.4.2007, fpagg. 485 — 9, 494 u
505 tal-atti tal-akkuza
2 Ara artt. 7(2), 8, 9, 10 u 12 tal-Kap 63

lkun gudizzju li, jippruvaw kemm jippruvaw, jinbena fuq
X’ikun il-hsieb jew fehma personali taghhom ta’ xX'inhuwa
immorali, minflok jinbena fuq elementi mfissra b’mod ¢ar
bizzejjed mil-ligi, jekk ghallangas mhux ghal kollox
oggettivi, biex jghinhom u jmexxihom biex jaraw jekk il-
fatti tal-kaz jaqghux fi hdan dawk |-elementi preskritti;

llli I-appellanti jghidu li ma jistax ikun li I-ligi tfisser minn
gabel u b’mod ezawrjenti u tassattiv kull ghamil li wiehed
jista’ jgisu bhala immorali. Sa certu punt dan |-argment
m’huwiex fieragh: izda hemm bahar jagsam bejn it-tismija
ta’ kull xorta ta’ mgiba Ii tista’ titgies bhala immorali u
kontra I-ligi, u ¢-Cirkostanzi partikolari li jridu jirrizultaw
biex imgiba bhal dik li tirrizulta minn dawk i¢-cirkostanzi
titgies bhala mgiba li tissarraf freat. L-istess appellanti
jikkwalifikaw dan I-argument taghhom billi jzidu jghidu i
“bizzejjed jekk il-ligi tkun taghti indikazzjoni ¢ara ta’ dak i
jista’ jigi kunsidrat bhala vjolattiv tal-ligi”. Fil-kaz li I-Qorti
ghandha quddiemha, ma jidhirx li |-ligi partikolari taghti din
I-“indikazzjoni ¢ara” fejn jidhol il-kuncett ta’ “skopijiet ohra
immorali”. Min-naha I-ohra, |-Qorti taf |i fcirkostanzi
ohrajn marbuta ma’ ligijiet li jirregolaw |-uzu u t-traffikar ta’
sustanzi perikoluzi, dawk il-ligijiet gew mibdula u aggornati
bla telf ta’ zmien mil-legislatur biex ilanhqu mal-bidliet u r-
rejaltajiet li jkunu sehhew minn Zzmien ghal zmien. Fil-
fehma tal-Qorti, hekk ukoll imissu jsir fir-rigward tal-
Ordinanza li dwarha saret din ir-Riferenza;

llli jekk wiehed japplika I-kriterji msemmija aktar il fuq
dwar it-tifsira u I-firxa tal-jedd imhares bl-artikolu 7 tal-
Konvenzjoni, jibda jidher li dan kollu li ghadu kemm
issemma jindika li ma kienx fieragh it-thassib muri mill-
Qorti Riferenti li fil-kaz |i tressaq quddiemha hemm
‘lacuna” legali li tohloq in¢ertezza ta’ dritt. Jirrizulta li dak
in-nuqqgas jikser jew jista’ jikser il-jedd fundamentali tal-
appellati kif imhares bl-imsemmi artikolu 7 tal-
Konvenzjoni. lIfisser li safejn il-procediment |i gieghed
jinstema’ mill-Qorti tal-Appell Kriminali ser ikun jehtieg
stharrig ta’ imputazzjoni fil-konfront tal-appellati dwar
ghamil “ghal skopijiet ohra immorali”, dak l-istharrig sejjer
ikun jiddependi kwazi ghal kollox fuq l-arbitriju suggettiv
tal-gudikant li jippresiedi dik il-Qorti, ladarba I-ligi tonqos li

Pagna 12 minn 13
Qrati tal-Gustizzja



Kopja Informali ta' Sentenza

tfisser b'mod ¢ar Xinhuma I-elementi ta’ reat
b’imputazzjoni bhal dik. Ifisser ukoll li din |-in¢ertezza
tista’ titnehha biss u b’mod lecitu bl-intervent xieraq tal-
legislatur;

Ghal dawn ir-ragunijiet, il-Qorti gieghda taqta’ u tiddeciedi
billi:

Twiegeb ghall-kwestjoni riferita lilha mill-Qorti tal-
Appell Kriminali bid-degriet taghha tad-15 ta’ Jannar,
2009, billi ssib li fejn, fost I-imputazzjonjiet fil-konfront tal-
appellati, sejrin jitgiesu “skopijiet ohra immorali”, tirrizulta
inCertezza tal-ligi ghall-finijiet u bi ksur tal-artikolu sebgha
(7) tal-Konvenzjoni, b’'mod li tgieghed lill-gudikant
f'sitwazzjoni impossibbli biex jiddeciedi jekk I-atti
inkriminanti humiex atti immorali jew le ghall-finijiet tal-ligi;
u

Ghalhekk tordna lir-Registratur sabiex tghaddi lura [-atti

tal-akkuza lill-Qorti Riferenti sabiex dik il-Qorti tkun tista’
tiddisponi mill-kaz skond din is-sentenza.

< Sentenza Finali >

